
	1.ՀՀ ֆինանսների նախարարություն
	09.06.20222. 

	
	N 01/4-1/10512-2022

	Հայաստանի Հանրապետության ֆինանսների նախարարությունը ՀՀ տարածքային կառավարման և ենթակառուցվածքների նախարարության կողմից ս.թ. մայիսի 27-ի N ԳՍ/13500-2022 գրությամբ ներկայացված՝ «Անշարժ գույք հետ վերցնելու, ամրացնելու և Հայաստանի Հանրապետության կառավարության 2006 թվականի հունվարի 26-ի N 138-Ա որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.
Նախագծով նախատեսվում է Սյունիքի մարզպետարանի տնօրինությանը հանձնված ՀՀ սեփականություն հանդիսացող անշարժ գույքը՝ մասնավորապես, Սյունիքի մարզի Կապան համայնքում գտնվող հիվանդանոցի շենքը շինությունները և կից հողամասը, հետ վերցնել և ամրացնել ՀՀ ազգային անվտանգության ծառայությանը: 
Այդ կապակցությամբ առաջարկում ենք Նախագծում նախատեսել դրույթ՝ նշված անշարժ գույքի հանձնման-ընդունման ընթացքում առաջացող ծախսերի փոխհատուցման վերաբերյալ:

	Չի ընդունվել, քանի որ նշված դեպքում ծախսեր չեն առաջանում։

	2. ՀՀ ազգային անվտանգության ծառայություն
	06.06.2022թ. 

	
	N 20/737

	ՀՀ տարածքային կառավարման և ենթակառուցվածքների նախարարությունից 27.05.2022թ. N ԳՍ//13500-2022 գրությամբ ստացված «Անշարժ գույք հետ վերցնելու, ամրացնելու և Հայաստանի Հանրապետության կառավարության 2006 թվականի հունվարի 26-ի N 138-Ա որոշման մեջ փոփոխություն կատարելու մասին» Կառավարության որոշման նախագծի վերաբերյալ ՀՀ ԱԱԾ դիտողություններ և առաջարկություններ չունի։
	Ընդունվել է ի գիտություն


	3. ՀՀ կադաստրի կոմիտե
	03.06.2022թ.

	
	N ՍԹ/5780-2022

	       Ի պատասխան ՀՀ տարածքային կառավարման և ենթակառուցվածքների նախարարի 2022 թվականի մայիսի 27-ի N ԳՍ//13500-2022 գրության՝ հայտնում ենք, որ «Անշարժ գույք հետ վերցնելու, ամրացնելու և Հայաստանի Հանրապետության կառավարության 2006 թվականի հունվարի 26-ի N 138-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

	Ընդունվել է ի գիտություն


	4. ՀՀ Սյունիքի մարզպետարան
	31.05.2022թ. 

	
	N 01/12/03784-2022

	Ի կատարումն ՀՀ տարածքային կառավարման և ենթակառուցվածքների նախարարի 27.05.2022թ. NԳՍ//13500-2022 գրության, տեղեկացնում ենք Ձեզ որ Սյունիքի մարզպետարանում քննարկվել է մեր կողմից կազմված և Ձեր կողմից լրամշակված «Անշարժ գույք հետ վերցնելու, ամրացնելու և Հայաստանի Հանրապետության կառավարության 2006 թվականի հունվարի 26-ի N 138-Ա որոշման մեջ փոփոխություն կատարելու մասին» ՀՀ կառավարության որոշման նախագծի փաթեթը:
Առաջարկում ենք Ձեզ, որոշման նախագծի 1-ին կետը թողնել մեր կողմից կազմված  խմբագրությամբ, քանի որ 39485641,2 դրամ շուկայականին մոտարկված կադաստրային արժեքը վերաբերվում է ոչ թե շենք-շինությունների սպասարկման համար առանձնացված 0.47726 հեկտար հողամասին, այլ ամբողջ անշարժ գույքին:

	Ընդունվել է։
Հիմք ընդունելով նաև ՀՀ կադաստրի կոմիտեի հետ բանավոր ճշտման արդյունքները՝ Որոշման նախագծի 1-ին կետը խմբագրվել է։

	5. ՀՀ վարչապետի աշխատակազմի իրավաբանական վարչություն
	21.06.2022թ.

	
	N 02/16.32/19356-2022

	ԵԶՐԱԿԱՑՈՒԹՅՈՒՆ

Նախագծի 3-րդ կետով նախատեսվում է ուժը կորցրած ճանաչել ՀՀ կառավարության 2006 թվականի հունվարի 26-ի N 138-Ա որոշման 2-րդ կետը։ Սակայն հարկ է նշել, որ նշված որոշման համապատասխան կետը ուժը կորցրած ճանաչելը որևէ իրավակարգավորիչ նշանակություն չունի, ուստի կարծում ենք՝ նախագծով առաջարկվող դրույթը վերանայման կարիք ունի:
	Ընդունվել է ի գիտություն: ՀՀ կառավարության 2006 թվականի հունվարի 26-ի N 138-Ա որոշման 2-րդ կետով նախատեսվում է քննարկվող շենք, շինություններն անհատույց օգտագործման իրավունքով ամրացնել «Հատուկ վտանգավոր վարակների կանխարգելման կենտրոն» պետական ոչ առևտրային կազմակերպությանը՝ ՀՀ կառավարությանն առընթեր պետական գույքի կառավարման վարչության հետ կնքելով համապատասխան պայմանագիր: Հաշվի առնելով, որ ՀՀ կառավարության 2006 թվականի հունվարի 26-ի N 138-Ա որոշմամբ «Հատուկ վտանգավոր վարակների կանխարգելման կենտրոն» պետական ոչ առևտրային կազմակերպության հետ անշարժ գույքի անհատույց օգտագործման պայմանագրի կնքման աշխատանքների իրականացման համար ժամկետ սահմանված չէ, նշված դրույթն ուժը կորցրած չճանաչելու դեպքում, այն ենթակա է լինելու պարտադիր կատարման։

	6. ՀՀ ֆինանսատնտեսական նախարարական կոմիտեի նիստի արձանագրության 8-րդ կետ
	28.06.2022թ.

	
	N ԿԱ/187-2022

	Տալ դրական դիրքորոշում՝ պայմանով, որ Վարչապետի աշխատակազմի ղեկավարի տեղակալ Սարգիս Թորոսյանի առաջարկությամբ որոշման նախագծից կհանվի 3-րդ կետը և վերջնական լրամշակված տարբերակը կներկայացվի Կառավարության նիստի քննարկմանը:
	Ընդունվել է, Նախագիծը խմբագրվել է, սակայն Նախագիծը նշված խմբագրությամբ ընդունվելու դեպքում, համաձայն ՀՀ կառավարության 2006 թվականի հունվարի 26-ի N 138-Ա որոշման (այսուհետ՝ Որոշում) 2-րդ կետի՝ ՀՀ Սյունիքի մարզ, Կապան համայնք, Սյունիք գյուղի 1-ին փողոց N15 հասցեում գտնվող անշարժ գույքն անհատույց օգտագործման իրավունքով պետք է ամրացվի «Հատուկ վտանգավոր վարակների կանխարգելման կենտրոն» պետական ոչ առևտրային կազմակերպությանը, քանի որ Որոշման 2-րդ կետի կատարման համար ժամկետ սահմանված չլինելու հանգամանքով պայմանավորված՝ այն ենթակա է կատարման Որոշման ուժի մեջ լինելու ողջ ժամանակահատվածում։  






